
БАТЫС ҚАЗАҚСТАН ОБЛЫСЫНДА КҮЗДІК БИДАЙ
СОРТТАРЫН ӨСІРУ

Габдулов М.А., Кубиев А.Т.

Ауыл шаруашылығы өндірісінің алдында тұрған негізгі міндет – халықты
жеткілікті мөлшерде азық-түлікпен, өнеркәсіпті шикізатпен қамтамасыз ету.
Республикамыздың 2000-2010 жылдарға дейінгі әлеуметтік және экономикалық
дамуының негізгі бағыттарында көрсетілгендей, егіс өнімін арттыру, сапалы жаңа
сорттар шығару, егін шаруашылығына озық технологияны кеңінен қолдану, ауыл
шаруашылығына ғылыми негізделген жүйені енгізу – астық өндірісін ұлғайтудың
өзекті бағыты болып табылады. Біздің Батыс Қазақстандағы дәнді дақылдардың өсуі
мен дамуын шектейтін факторлар – ылғал тапшылығы, температура
ауытқушылығы, қуаңшылық пен аңызақ, топырақтың тұздануы мен қарашірігінің
жетімсіздігі және тағы басқалар.

Мұндай жағдай қоршаған ортаны реттеу факторларына бейімділігі жоғары
жаңа сорттар шығаруды талап етеді. [1, 2].

Егістік гектарларында өнімділікті жоғарылатуға бағытталған агротехникалық
шаралар кешенінде, басты рольді үздік аудандастырылған сорттардың жоғары
сапалы тұқымы алады. Жақсы сорт, сапалы тұқым – бұл өнімнің сенімді кепілі [2, 3].

Батыс Қазақстанда жалпы бидайдың түсімін арттыруда күздік бидай ерекше
орын алады. Бұл дақылдың артықшылығы құрғақшылық жылдары өте байқалады.
Батыс Қазақстан облысының топырақтық–климаттық жағдайлары
аудандастырылған сорттарға әртүрлі талаптар қояды, сондықтан Батыс Қазақстан
жағдайларына бейімделген сорттарды дұрыс таңдау бидайдың өнімдері мен сапасын
арттыруда маңызды факторлардың бірі болып табылады. Ол ортаның қолайсыз
жағдайларының кері әсеріне төтеп беруге және өте құнды, күшті, жоғары белогты
бидай өсіруге мүмкіндік береді.  Облыстың топырақ–климаттық жағдайларына
қарай, біздің алдымызға жоғары технологиялық қасиеттерімен ерекшеленетін,
дәннің жоғары сапасын қалыптастыратын күздік жұмсақ бидайдың өнімді
сорттарын таңдау міндеті қойылады. [3-5].

Дақылдың потенциалды өнімділігі – сорт генотипімен анықталады. Кеш
пісетін және фотосинтез белсенділік кезеңі ұзақ сорттар жоғары өнім
қалыптастыруға қабілетті. Бірақта жекелеген аймақтар, соның ішінде орталық қара
топырақсыз аймақтар үшін өнімділік белсенді температуралар жиынтығы және
аязсыз кезең ұзақтығымен шектеледі[6].

Өнімділікке әсер ететін, маңызды факторлардың бірі, жоғары өнімді
аудандастырылған сорттарды енгізіп, жоғары сапалы тұқым материалдарын
пайдалану. Шаруашылық сорт жаңартуды кезеңімен жүргізіп селекциялық станция
немесе тұқым шаруашылығынан элита немесе алғашқы репродукциялы тұқым алу
қажет [5, 7].

Күздік бидай сорттарын сынау мақсатында Батыс Қазақстан облысы, Орал
қаласы «Ізденіс» ШҚ жағдайында 2013 жылдың 29 тамызында тәжірибе салынды.
Мөлдек ауданы – 20 м2, есептеу ауданы – 10 м2, тәжірибе үш қайталанымды.
Мөлдек араларына кеңдігі 50 см жол қалдырылды. Мөлдек жиегінен қорғаныш
алаңы ретінде кеңдігі 2 м, тәжірибе жиегінен – 3 м жол қалдырылды. Тәжірибе



күздік бидайдың он бір сортымен жүргізілді: Саратовская 90, Лютесценс 72,
Жемчужина Поволжья – стандарт, Левобережная 3, Джангаль, Карабалык озимая,
Карабалык 101, Комсомольская 75, Калач, Безенчукская, Созвездие.

Тәжірибеде жүргізілген бақылаулар:
 толық көктеу кезеңінде 1 м2 жердегі көктеп шыққан өсімдік санын анықтау;
 өсімдіктердің ұзындығын анықтау;
 әр өсімдікте қалыптасқан масақтың ұзындығын анықтау;
 өсімдіктердің жалпы және өнімді түптенуін анықтау;
 ору алдында 1 м2 жердегі өсімдіктер санын анықтау;
 сорттардың өнім құрылымының элементтерін анықтау. [8]
Әрбір дақыл сортының өнімділігінің қалыптасуы бір қатар құрылымдық

элементтердің қалыптасу ерекшеліктерімен байланысты болады. Өнім құрылымы
элементтерінің қатарына ору алдында 1 м2 жердегі өсімдіктер саны, өсімдіктің
жалпы және өнімді түптенуі, бір масақтағы орташа дән саны, 1000 дәннің массасы
жатады. Бұл көрсеткіштердің қалыптасуы дақыл ерекшеліктеріне байланысты және
бұлар тұқым қуалайтын белгі болғандықтан дақыл сорттарын сипаттайтын белгі
болып табылады.

Күздік бидай сорттарының өнімділік құрылымын қалыптастырудың
ерекшеліктерін және өнімділік массасын жинақтауын зерттеу мақсатында өнімділігі
және стандарттан ауытқуы салыстырылады.

Өсімдіктердің өнімділігі бойынша зерттелген күздік бидай сорттарының
арасында едәуір айырмашылықтар байқалды (1-кесте). 2014 жылы стандарт
Жемчужина Поволжья сортымен салыстырғанда, Левобережная 3 сорты 3,3 ц/га,
Джангаль 1,7 ц/га, Саратовская 90 сорты 0,2 ц/га артық болса, Лютесценс 72 пен
Калач сорттары тиісінше 1,8 ц/га және 2,1 ц/га-ға кем болды. Тәжірибеде сыналған
өзге де сорттар стандарт сорттан әртүрлі айырмашылықта төмен өнімділік көрсетті.
Алайда үш жылдық өнімділік бойынша аудандастырылған  Жемчужина Поволжья
сорты жоғары нәтиже көрсетіп, аймақтың климат жағдайына бейім екенін байқатып,
жақсы нәтиже көрсетіп келеді. Алдыңғы екі жылмен салыстырғанда зерттелген
сорттар жақсы өнімділік көрсетті. Стандарттан ауытқуы бойынша зерттелген
сорттардың арасында ((-1,4) - 8,8 ц/га) айырмашылық болды.

1-кесте - Күздік бидай сорттарының өнімділігі

Сорт атаулары

Өнімділігі, ц/га Орташа
өнімділік,

ц/га

Стандарттан
ауытқуы

ц/га %2012
жыл

2013
жыл

2014
жыл

Жемчужина
Поволжья 16,7 16,4 32,9 22,0 - -

Карабалыкская
озимая 13,1 15,7 22,7 17,1 -4,9 -22,2

Комсомольская 75 12,2 12,2 22,8 15,7 -6,3 -28,6
Саратовская 90 - 16,3 33,1 24,7 2,7 12,2
Лютесценс 72 13,5 14,7 31,1 19,7 -2,3 - 10,4
Левобережная 3 14,4 11,2 36,2 20,6 -1,4 -6,3
Джангаль 15,0 10,0 34,6 19,9 -2,1 -9,5
Карабалыкская 101 14,6 14,1 27,3 18,6 -3,4 -15,5



Безенчукская - - 24,0 24,0 2 9,0
Калач - - 30,8 30,8 8,8 40,0
Созвездие - - 25,7 25,7 3,7 16,8
ЕНА05 0,5

Күздік бидай сорттарын зерттеулер нәтижесі мынадай қорытынды жасауға
мүмкіндік береді. Күздік бидай сорттарын 2012-2014 жыл бойына салыстыра
отырып зерттеу өнім құрылымының көрсеткіштері болып табылатын өнімді түптілік
және 1 масақта қалыптасатын дән саны бойынша стандарт Жемчужина Поволжья
сортымен салыстыра отырып, Саратовская 90, Лютесценс 72, Левобережная 3,
Джангаль, Калач, Безенчукская сорттарының едәуір жақсы көрсеткіштерге ие екенін
байқаймыз. Зерттелген сорттардың ішінде жоғары өнімділігімен Левобережная 3,
Джангаль, Калач, Саратовская 90, Лютесценс 72 сорттары көзге түсті. Күздік
жұмсақ бидай сорттарының өнімділігін бағалау Батыс Қазақстан облысы
жағдайында жоғарыда көрсетілген сорттарды өсіруге көп көңіл бөлу керектігін
көрсетті. Облыс климаты жағдайында күздік бидай өсіру тиімді болып табылады.
Соңғы жылдары қалыптасып отырған қуаңшылық салдарынан жаздық егістер өнімі
нашарлап, тиімділігі азаюда. Өңірде күз айларында жауын-шашын мол түседі, қар
жамылғысы да жеткілікті мөлшерде. Сондықтан түскен ылғалды тиімді пайдалану
үшін күздіктер егісін ұлғайтып, егістік дақылдар алқабын әртараптандыру маңызды.

Ауыл шаруашылығы дақылдарын өсірудің тиімділігі олардың жоғары
өнімділігімен қатар өнім сапасының да барынша жоғары деңгейде болғанына
байланысты. Дақылдың өнім сапасына оны өсіру мақсатына байланысты әр түрлі
талаптар қойылуы мүмкін [7].

Біздің тәжірибеміздегі күздік бидай сорттарының сапа көрсеткіштерінің
қалыптасуы 2-кестеде келтірілген.

2-кесте - Күздік бидай сорттарының сапа көрсеткіштері

Дақыл атауы Натура,
г/л

ГОСТ
10840-64

Шикі клейковина
СТ РК 1054-2002

Құлау
саны,
сек

ICC-107

Шынылығы,
% ГОСТ
10987-76

Протеин,
%

ICC-159Саны,
%

Сапасы

Жемчужина
Поволжья

750 34 39
индекс

ІІІ
группа

439 50 13,6

Карабалыкская
озимая

750 42 18
индекс

ІII
группа

352 47 14,6

Комсомольская
75

702 44 37
индекс

ІІІ
группа

385 47 15,3

Саратовская 90 750 39 50
индекс

ІІ
группа

485 50 14,2

Лютесценс 72 740 39 35
индекс

415 48 14.6



ІІІ
группа

Левобережная
3

762 39 20
индекс

ІІІ
группа

356 49 14,9

Джангаль

792 36 43
индекс

III
группа

407 50 13.6

Карабалык 101

740 39 24
индекс

ІІІ
группа

451 48 14,1

Безенчукская

755 42 14
индекс

ІІІ
группа

425 50 16.3

Калач

695 36 23
индекс

ІІІ
группа

387 50 14,6

Созвездие

745 38 48
индекс

III
группа

491 49 14,5

Зерттеу нәтижелері бойынша сыналған күздік бидай сорттарының дән
натурасы бойынша аудандастырылған Жемчужина Поволжья сортынан
Левобережная 3 сорты 12 г/л, Джангаль 42 г/л, Безенчукская сорты 5 г/л артық
болды, ал Саратовская 90 мен Карабалыкская озимая сорттары стандартпен бірдей
болса, қалғандары сәйкесінше төмен болды.

Бақылау нәтижелері бойынша сыналған күздік бидай сорттарының дәнінің
құрамындағы ақуыз мөлшерінің көрсеткіші  13,6-16,3 % құрады. Ең төменгі
көрсеткішке ие болған  стандарт Жемчужина Поволжья мен Джангаль 13,6%
құрады. Дән клейковина сапасы айтарлықтай мөлшерде дәннің пісіп-жетілу
мерзіміндегі ауа температурасы мен өсімдіктің ылғалмен қамтамасыз етілуіне
тікелей байланысты. Жоғары температура мен ылғал тапшылығы дәндегі желімтікті
мықты, серпілмелі, аз созылмалы етсе температураның төмендеуі мен ылғал
мөлшерінің көбеюі желімтіктің жұмсаруына әкеледі.

2014 жылғы зерттеу нәтижесі бойынша күздік бидай сорттарының
құрамындағы желімтік мөлшері 34%-дан 44% аралығында құрады. Сапасы бойынша
Саратовская 90 сорты ІІ топқа кірсе, қалғандары ІІІ топқа жатқызылды. Барлық
сыналған күздік бидай сорттарының дәннің шынылығының көрсеткіші 47-50%
аралығында болды. Біздің пікірімізше зерттелген сорттар жақсы өнімділік беріп,
дән сапасы жағынан жоғары болуы үшін өсірілетін аймақтың табиғи климаттық
жағдайына бейімделу қабілетімен тікелей байланысты екенін түсінуге болады.

Тәжірибе нәтижесін талқылай отырып, көрсеткіштер бойынша Левобережная
3, Джангаль, Саратовская 90, Лютесценс 72 сорттарын өсіруге болатынын көрдік.

